
შეზღუდული შესაძლებლობის, განვითარების დარღვევის ან/და ასეთი რისკის მქონე 18 წლამდე ბავშვებისთვის სოციალური რეაბილიტაციის მომსახურებების დისტანციურად მიწოდება-მიღების კონცეპტუალური ჩარჩო 


გზამკვლევის შესახებ 
მოცემული დოკუმენტი განსაზღვრავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს „სოციალური რეაბილიტაციისა და ბავშვზე ზრუნვის სახელმწიფო პროგრამის“ სხავადასხვა ქვეპროგრამის ფარგლებში არსებული შეზღუდული შესაძლებლობის, განვითარების დარღვევის და/ან ასეთი რისკის მქონე 18 წლამდე ბავშვებისთვის   მომსახურებების დისტანციურად გაწევის სახელმძღვანელო პრინციპებსა და ღონისძიებებს დისტანციური მომსახურების ყველა ბენეფიციარისთვის თანაბარი ხელმისაწვდომობის უზრუნველყოფისა და ერთიანი სტანდარტის დამკვიდრების მიზნით. 
გზამკვლევის ძირითადი სამიზნე ჯგუფები:
დოკუმენტი  განსაზღვრულია „სოციალური რეაბილიტაციისა და ბავშვზე ზრუნვის სახელმწიფო პროგრამის“ შემდეგი ქვეპროგრამების მომსახურების მიმწოდებლებისთვის: 
· ბავშვთა ადრეული განვითარების ხელშეწყობის ქვეპროგრამა;
· ბავშვთა რეაბილიტაცია/აბილიტაციის ქვეპროგრამა;
· დღის ცენტრებში მომსახურებით უზრუნველყოფის ქვეპროგრამა;
· განვითარების მძიმე და ღრმა შეფერხების მქონე ბავშვთა ბინაზე მოვლით უზრუნველყოფის ქვეპროგრამა;
· დამხმარე საშუალებებით უზრუნველყოფის ქვეპროგრამის კოხლეარული იმპლანტით უზრუნველყოფის კომპონენტი;

დოკუმენტში წარმოდგენილი ინფორმაცია ეფუძნება:
· საქართველოში სოციალური რეაბილიტაციისა და ბავშვზე ზრუნვის სახელმწიფო პროგრამის ფარგლებში  შეზღუდული შესაძლებლობის მქონე ან განვითარების დარღვევის ან ასეთი რისკის მქონე 18 წლამდე ბავშვებისთვის განსაზღვრული მომსახურებების რამდენიმე თვის მანძილზე დისტანციურად გაწევის შედეგად დაგროვილ გამოცდილებას;
· დისტანციურ სერვისთან დაკავშირებულ საკითხებზე სერვის პროვაიდერების გამოკითხვის და ფოკუს ჯგუფების შედეგებს; 
· სხვადასხვა მომსახურებაში ჩართული ბენეფიციარების მშობლების  გამოკითხვის შედეგებს დისტანციურ სერვისთან დაკავშირებულ საკითხებზე; 
· სერვისების დისტანციურად გაწევის საერთაშორისო გამოცდილებასთან გაცნობას; 


დისტანციური სერვისი  
დოკუმენტში   გამოყენებულია ურთიერთჩამნაცვლებები შემდეგი ტერმინები: დისტანციური სერვისი, ტელესერვისი, ტელეინტერვენცია, რაც აღნიშნავს ბავშვებისა და  მათი ოჯახებისთვის მომსახურებების ვირტუალურად მიწოდების მეთოდოლოგიას, როგორც პირისპირ მომსახურების ალტერნატიულ საშუალებას. ამასთანავე, სხვადასხვა ქვეყნისა და პროფესიული ორგანიზაციების მიერ იგივე მნიშვნელობით შესაძლოა სხვა ტერმინებიც გამოიყენებოდეს (მაგ.: ტელეთერაპია, დისტანციური სწავლება, ტელე სწავლება და სხვა). იმის მიუხედავად, თუ რა ტერმინებია გამოყენებული, მხედველობაშია მეთოდოლოგია, რომელიც გულისხმობს მრავალფეროვანი აუდიო და ვიდეო ტექნოლოგიის საშუალებით პროვაიდერების დაკავშირებას ბავშვის მშობლებთან/კანონიერ წარმომადგენელთან რათა ხელი შეუწყონ ბავშვის ჯანმრთელობას, განვითარებასა და სწავლებას და ოჯახის გაძლიერებას ყოველდღიური საქმიანობებისა და რუტინის ფარგლებში. მაღალტექნოლოგიურ საშუალებებთან ერთად, დისტანციური სერვისი შეიძლება მოიცავდეს დაბალტექნოლოგიურ ასპექტებსაც როგორიცაა მაგალითად, ბავშვისთვის სამუშაო მასალის/ინსტრუქციების ბინაზე მიწოდება. 
მსოფლიოში COVID-19-ით გამოწვეული ეპიდემიის პირობებში, მომხმარებლისთვის სხვადასხვა სერვისის დისტანციურად მიწოდება განსაკუთრებულად აქტუალური გახდა და ბევრმა მომსახურებამ ტელესერვისის მოდელის გამოყენება დაიწყო. მსგავსად სხვა ქვეყნებისა, ეპიდემიის პერიოდში მომსახურების უწყვეტობის უზრუნველსაყოფად, საქართველოს ჯანდაცვის სიტემაში არსებული სერვისებიც დისტანციურ მიწოდებაზე გადავიდა  და რამდენიმე თვის განმავლობაში, შეზღუდული შესაძლებლობის, განვითარების დარღვევის ან/და ასეთი რისკის მქონე 18 წლამდე ბენეფიციარებისა და მათი ოჯახების მხარდაჭერის ერთადერთ და უალტერნატივო ფორმას წარმოადგენდა. 

ქვეყანაში სერვისების დისტანციურად გაწევის შედეგად დაგროვილმა გამოცდილებამ ცხადყო, რომ სათანადოდ მომზადების პირობებში, ტელესერვისი  შეზღუდული შესაძლებლობის მქონე ბავშვებისა და მათი ოჯახებისთვის მხარდაჭერის უზრუნველყოფის საკმაოდ ეფექტური მოდელი შეიძლება იყოს როგორც კრიზისული/საგანგებო მდგომარეობის,  ასევე მომსახურებების ჩვეულ რეჟიმში მუშაობის დროსაც. 

ტელესერვისი მოსახერხებელია, გაზრდილია ხელმისაწვდომობა, ეფუძნება დისტანციას. 
სხვადასხვა გარემოების გათვალისწინებით, მომსახურება შეიძლება განხორციელდეს  სრულად დისტანციურად ან  ნაწილობრივ დისტანციურად, ჰიბრიდული სახით, რომელიც ტრადიციულ, პირისპირ მომსახურებასთან ერთად დისტანციურ ელემენტს მოიცავს.  
სრული დისტანციური მოდელი 
ყველა ბენეფიციართან მიმართებით სრული დისტანციური მოდელის გამოყენების საჭიროება შეიძლება განპირობებული იყოს ქვეყანაში შექმნილი სხვადასხვა კრიზისული/საგანგებო მდგომარეობით, რომლის დროსაც შეუძლებელი ხდება ბენეფიციარებისთვის განსაზღვრული განვითარებისა და ჯანმრთელობისთვის აუცილებელი მომსახურებების პირისპირ კონტაქტით უზრუნველყოფა. 
შერეული (ჰიბრიდული) მოდელი  
ჰიბრიდული მოდელი შეიძლება გამოყენებულ იქნეს მომსახურების ჩვეულ რეჟიმში მუშაობის დროს და არ იყოს განპირობებული ქვეყანაში კრიზისული/საგანგებო მდგომარეობით. ჰიბრიდული მოდელის გამოყენების შემთხვევაში, მომსახურების ფარგლებში  ბენეფიციარს და მის მშობელს/კანონიერ წარმომადგენელს  შესაძლებლობა ეძლევათ გარკვეული პირობების გათვალისწინებით,  ქვეპროგრამით განსაზღვრული სხვადასხვა მომსახურება ტრადიციულ პირისპირ მომსახურებასთან ერთად დისტანციურადაც მიიღოს. 
ჰიბრიდული მომსახურება ინდივიდუალურ ბენეფიციართან შეიძლება იყოს შედარებით მოკლევადიანი და შემოიფარგლებოდეს მხოლოდ რამდენიმე დისტანციური სესიით (მაგ. უამინდობის ან სხვა მიზეზის გამო, ბენეფიციარი ვერ მიდის მომსახურების ადგილზე ან მომსახურების სპეციალისტი ვერ მიდის ბენეფიციარის ბუნებრივ გარემოში) ან შედარებით გრძელვადიანი (მაგ.: ბენეფიციარმა გაიკეთა ოპერაცია, რის გამოც ფიზიკურად ვერ მიდის მომსახურების გაწევის ადგილზე შედარებით ხანგრძლივი დროით და შესაბამისად, აღნიშნული პერიოდის მანძილზე ყველა თერაპიული სესია მხოლოდ დისტანციურად მიეწოდება). 

ჰიბრიდული მოდელის გამოყენების კრიტერიუმები 
მომსახურების ჩვეულ რეჟიმში მუშაობის პირობებში ჰიბრიდული მოდელის გამოყენების საჭიროება შეიძლება განპირობებული იყოს შემდეგი ფაქტორებით: 
· ბუნებრივი გარემოებები -  უამინდობის/უგზოობის მიზეზით, შეუძლებელია ბენეფიციარის მისვლა მომსახურების გაწევის ადგილზე ან მომსახურების წარმომადგენლის მისვლა ბენეფიციარის ბუნებრივ გარემოში (მომსახურების სპეციფიკის გათვალისწინებით). 
· ოჯახური გარემოებები - სხვადასხვა მიზეზით (მაგ.: ტრანსპორტირებასთან შექმნილი პრობლემა, ოჯახის რომელიმე წევრის ავადმყოფობა და სხვა ოჯახური გარემოებები), მშობლები ვერ უზრუნველყოფენ ბენეფიციარის მისვლას მომსახურების გაწევის ადგილზე.
· ბენეფიციარის ჯანმრთელობის მდგომარეობა - ბენეფიციარის  ჯანმრთელობის მდგომარეობის გართულების გამო (როგორც შედარებით ხანგრძლივი, ასევე ხანმოკლე) შეუძლებელია მისი მისვლა მომსახურების გაწევის ადგილზე ან მომსახურების წარმომადგენლის მისვლა ბენეფიციარის ბუნებრივ გარემოში (მომსახურების სპეციფიკის გათვალისწინებით). 
· გეოგრაფიული ადგილმდებარეობა - ა) ბენეფიციარის ბუნებრივი საცხოვრებელი გეოგრაფიულად მნიშვნელოვნად დაშორებულია მომსახურების ადგილიდან და მისი საუკეთესო ინტერესებისთვის მიზანშეწონილია მომსახურების ნაწილობრივ დისტანციურად მიწოდება; ბ) ბენეფიციარმა მომსახურების მიღების პერიოდში დროითებით ან მუდმივად შეიცვალა   საცხოვრებელი ადგილი, თუმცა ჯერ ვერ მოხდა მისი ჩარიცხვა საცხოვრებელთან გეოგრაფიულად ახლომდებარე მომსახურებაში და დროებით  დისტანციურად იღებს მომსახურებას;   
· მომსახურების მიზნები -  ბენეფიციარისთვის განსაზღვრული ან განსასაზღვრი მომსახურებისთვის საჭიროა დაკვირვების ან სხვა ჩარევის განხორციელება  მის ბუნებრივ გარემოში ე.წ. სახლში/სხვა ბუნებრივ გარემოში ვირტუალური ვიზიტი. 
ჰიბრიდული მოდელის შემთხვევაში, სერვისის დისტანციურად მოწოდება-მიღების მაქსიმალური რაოდენობა შეიძლება განისაზღვროს სერვისის დისტანციურად უზრუნველყოფის განმაპირობებელი გარემოებების გათვალისწინებით (ცხრილი N1). 

ცხრილი N1 - ჰიბრიდული მოდელის გამოყენების კრიტერიუმები და პირობები 
	სერვისის დისტანციურად მოიწოდება-მიღების პირობა
	დისტანციური სერვისის დასაშვები რაოდენობა
	საჭიროების დადასტურება 

	ბუნებრივი პირობებით  განპირობებული (უამინდობა/უგზოობა) 
	აღნიშნული ვითარების სიხშირის გათვალისწინებით 
	მომსახურების სპეციფიკის გათვალისწინებით: 
· მშობლის/კანონიერი წარმომადგენლის ელექტრონული განაცხადი 
ან 
· მომსახურების წარმომადგენლის ელექტრონული განაცხადი რომელიც დასტურდება მშობლის/კანონიერი წარმომადგენლის მიერ. 

	ოჯახური გარემოებებით განპირობებული 
	მაქსიმუმ  2 ვიზიტი და მის ფარგლებში განსაზღვრული  მომსახურებები ყოველი კურსის /თვის მანძილზე (სერვისის სპეციფიკის გათვალისწინებით) 
	· მშობლის/კანონიერი წარმომადგენლის ელექტრონული განაცხადი 

	ბენეფიციარის ჯანმრთელობის მდგომარეობით განპირობებული 
	ჯანმრთელობის მდგომარეობაში მომხდარი ცვლილების გათვალისწინებით 
	· მშობლის/კანონიერი წარმომადგენლის ელექტრონული განაცხადი 
· ცნობა ჯანმრთელობის მდგომარეობის შესახებ, რომელიც ასახავს ბენეფიციარის ჯანმრთელობასთან დაკავშირებულ  ცვლილებას ან მისი ჯანმრთელობის მოწყვლადობას გარკვეული ვითარებებისადმი 

	გეოგრაფიული ადგილმდებარეობით განპირობებული 
	

კურსის ფარგლებში მისაღები მომსახურების მაქსიმუმ 50%
	· მშობლის/კანონიერი წარმომადგენლის ელექტრონული განაცხადი და ცნობა ბენეფიციარის  საცხოვრებლის შესახებ (რომლებიც  ერთჯერადად არის წარმოდგენილი მომსახურებაში)  

	მომსახურების მიზნებით განპირობებული/ოჯახში ვირტუალური ვიზიტის საჭიროება 
	მაქსიმუმ 2-სესია ყოველი თვის/კურსის მანძილზე
	· მომსახურების წარმომადგენლის  ელექტრონული განაცხადი რომელშიც ასახულია ვირტუალური სესიის  საჭიროება/მიზნები და რომელიც დამოწმებულია  ბენეფიციარის მშობლის/კანონიერი წარმომადგენლის მიერ 


 
[bookmark: _Toc52350707]ტელესერვისის განხორციელების პრინციპები და მეთოდოლოგია

მოცემული დოკუმენტის კონტექსტში, დისტანციური მომსახურება/ტელეინტერვენცია მოიაზრებს მომსახურების მიმწოდებლის მიერ ქვეპროგრამის ფარგლებში არსებული სხვადასხვა თერაპიული და განმავითარებელი/საგანმანათლებლო პროცედურის უზრუნველყოფას დისტანციურად, ტრადიციული პირისპირ კონტაქტის სანაცვლოდ. სერვისის დისტანციურად მიწოდების მიუხედავად, განხორციელებული მომსახურების ხარისხი ეკვივალენტური უნდა იყოს  პირისპირ განხორციელებული მომსახურების ხარისხის. 

დისტანციური სერვისის მიზანია უზრუნველყოს შეზღუდული შესაძლებლობის მქონე, განვითარების დარღვევის ან ასეთი რისკის მქონე  18 წლამდე ბავშვისა და მისი მშობლისთვის/მინდობით აღმზრდელისთვის, სააღმზრდელო დაწესებულების უფლებამოსილი პირისთვის ან კანონიერი წარმომადგენლისთვის, აუცილებელი  მხარდაჭერის უწყვეტობა.  
აღნიშნული უწყვეტობა გულისხმობს იმ თერაპიული და განმავითარებელი-საგანმანათლებლო პროცედურის დისტანციურად, ვირტუალური სახით მიწოდებას, რომლებიც ბენეფიციარებისთვის და  მისი მშობლისთვის, მინდობით აღმზრდელისთვის, სააღმზრდელო დაწესებულების უფლებამოსილი პირისთვის ან კანონიერი წარმომადგენლისთვის განსაზღვრულია კონკრეტული ქვეპროგრამის ფარგლებში, როგორიცაა: 
· ფიზიკური თერაპევტის მომსახურება
· ოკუპაციური თერაპევტის მომსახურება 
· ადრეული განვითარების სპეციალისტის
 მომსახურება 
· ფსიქოლოგის  მომსახურება
· სპეციალური პედაგოგის მომსახურება 
· ლოგოპედის/მეტყველების და ენის თერაპევტის მომსახურება 
· ქცევითი თერაპევტის მომსახურება 
· ექიმის -ბავშვთა ნევრლოგის და პედიატრის მომსახურება  
· და მომსახურების ფარგლებში არსებული სხვა თერაპიები და პროცედურები, როგორიცაა მაგალითად ხელოვნებით თერაპია, მუსიკით თერაპია და სხვა. 

დისტანციურად ვერ განხორციელდება სხვადასხვა ქვეპროგრამის ფარგლებში არსებული ის ძირითადი თუ დამატებითი თერაპიები/პროცედურები და მომსახურებები, რომლებიც თავისი არსით აუცილებლობით გულისხმობს მომსახურების განხორციელებას:  
·  სხვის და არა მშობლის მიერ (მაგ.: ასისტენტი, მომვლელი);
·  სპეციფიკური აპარატურის/აღჭურვილობის გამოყენებით სპეციალისტის უშუალო მონაწილეობით, რაც მშობლის მიერ ვერ ჩანაცვლდება (მაგ.: ფიზიოთერაპია); 
· სპეციფიკურ გარემოში, რომელიც სახლის გარემოთი ვერ ჩანაცვლდება (მაგ.: აკვა თერაპია). 
  
  ტელესერვისი/ტელეინტერვენცია ძირითადად ხორციელდება პირდაპირი ჩართვით/ორმხრივი ვიდეოს საშუალებით, 
ტელესერვისი შეიძლება  მოიცავდეს სინქრონულ და ასინქრონულ მეთოდებს.   

სინქრონული მეთოდი - სინქრონული მეთოდი გულისხმობს, რომ სესია ტარდება ინტერაქტიულად, აუდიო და ვიდეო კავშირით ონლაინ რეჟიმში. სინქრონული ტელეინტერვენცია (ონლაინ სესია) ორმხრივ, პირდაპირ ჩართვას გულისხმობს რომლის დროსაც ერთ მხარეს არის თერაპევტი, ხოლო მეორე მხარეს ბავშვი და მშობელი/კანონიერი წარმომადგენელი ან მშობელი ან/და სხვა სპეციალისტი. შედარებით მცირე ასაკის ან იმ ბავშვების შემთხვევაში, რომლთაც დამოუკიდებლად არ შეუძლიათ თერაპევტთან დისტანციურად ინტერაქცია, მშობელი/სხვა ზრდასრული ბავშვთან ერთად არის ჩართული და უზრუნველყოფს ბავშვს საჭირო კარნახით და დახმარებით. სინქრონულად განხორციელებული სესიის ფარგლებში, თერაპევტს და ბენეფიციარს/ბენეფიციარის მშობელს ინტერაქციის შესაძლებლობა ეძლევათ ისე, როგორც ეს პირისპირ სესიის შემთხვევაშია.
ასინქრონული მეთოდი -  სინქრონულ მეთოდთან ერთად შესაძლოა გამოყენებულ იქნეს ასინქრონული მეთოდიც რაც გულისხმობს არა ონლაინ, ორმხრივ ჩართვას/კავშირს ბენეფიციართან/მის მშობელთან/კანონიერ წარმომადგენელთან, არამედ სხვადსხვა სახის ინფორმაციის/მასალი მომზადებას  და გაზიარებას შემდგომი გამოყენებისა და ინტერპრეტაციისთვის. აღნიშნული შეიძლება მოიცავდეს: მომსახურების სპეციალისტის მიერ მომზადებული აუდიო ჩანაწერს,  სადემონსტრაციო ვიდეო მასალას, ნაბეჭდ რეკომენდაციებს და ბავშვთან გამოსაყენებელ სხვადასხვა ელექტრონულ მასალას; ასევე, ბენეფიციარის მშობლის/კანონიერი წარმომადგენლის მიერ მომზადებულ ბავშვთან განხორციელებული აქტივობის, ბავშვის ქცევის ვიდეო ჩანაწერს, ბავშვის მეტყველების აუდიო ჩანაწერს და სხვა. 

რეკომენდებულია, რომ როგორც თერაპევტის მიერ ბენეფიციარისთვის მომზადებული აქტივობის, ასევე,  ბენეფიციარის  მშობლის/კანონიერი წარმომადგენლის მიერ პირდაპირი ჩართვის მიღმა მომზადებული ვიდეო ჩანაწერის განხილვა  სინქრონულად, ონლაინ სესიის დროს მოხდეს. ასეთ შემთხვევაში, შესაძლებელი იქნება, როგორც აქტივობასთან დაკავშირებული დეტალური ინსტრუქტაჟის მიცემა მშობლისთვის/კანონიერი წარმომადგენლისთვის, ასევე, მშობლის/კანონიერი წარმომადგენლის რეფლექსიის სტიმულირება ბენეფიციარის შესრულებასა და მისთვის გაწეულ მხარდაჭერაზე. 

სატელეფონო კომუნიკაციის გამოყენება:

დისტანციური სერვისის მიწოდებისას ტელეფონით კომუნიკაცია შეიძლება გამოყენებულ იქნეს როგორც ონლაინ სესიის დამხმარე საშუალება, შემდეგი მიზნებისთვის:
· ონლაინ სესიის დაგეგმვა და შეთანხმება მშობელთან;
· სესიასთან დაკავშირებული სხვადასხვა დეტალის დაზუსტება/განხილვა; 
· გადაუდებელი კითხვების არსებობის შემთხვევაში, საჭირო ინფორმაცის მიღება.
· ონლაინ სესიაზე გადასვლის გარდამავალი საშუალება იმ შემთხვევაში, თუ ოჯახი საწყის ეტაპზე ვერ გრძნობს თავს კომფორტულად და რეზისტენტობას ავლენს  ონლაინ ჩართვის მიმართ.


ტელესერვისის ფარგლებში განხორციელებული სესიის ფორმატი
ტელესერვისის საშუალებით შესაძლებელია სხვადასხვა ტიპის თერაპიების და საგანმანათლებლო სესიების ჩატარება.  ტელესერვისი შეიძლება მოიცავდეს:
· ბავშვის შეფასებას
· ინტერვენციას 
· კონსულტაციას/საგანმანათლებლო  სესიებს
· სუპერვიზიას

ონლაინ სესია შეიძლება ხორციელდებოდეს: 
· ბავშვისა და მშობლის/კანონიერი წარმომადგენლის მონაწილეობით
· მშობლის/კანონიერი წარმომადგენლის მონაწილეობით 
· ბავშვის მონაწილეობით (შედარებით მოზრდილი და შესაბამისი მზაობის მქონე ბავშვის შემთხვევაში) 
· სხვა პროფესიონალების მონაწილეობით (სხვა სპეციალისტების სუპერვიზია, კონსულტირება, საგანმანათლებლო აქტივობები)  

· ინდივიდუალურად- ბენეფიციართან ან მშობელთან/კანონიერ წარმომადგენელთან 
· ჯგუფურად - ბენეფიციარებთან ან მშობლებთან/კანონიერ წარმომადგენლებთან 

ტელესესია ბენეფიციარების ჯგუფთან
ბენეფიციარებისგან შემდგარი ჯგუფის ფორმირება ეფუძნება ბენეფიციარების ინტერესებსა  და სამუშაო მიზნებს  და სხვადასხვა თემატურ ონლაინ სესიას მოიცავს (მაგ.: შეიძლება იყოს სამზარეულოს აქტივობა - საჭმლის მომზადება, არტ აქტივობა და სხვა). ბენეფიციარებთან ჯგუფური ფორმატის გამოყენების საჭიროება  სრული დისტანციური სერვისის შემთხვევაში დღის ცენტრის მომსახურების ფარგლებში შეიძლება დადგეს, იმის გათვალისწინებით, რომ მომსახურების ჩვეულ რეჟიმში ყოფნისას ბენეფიციარებთან მუშაობა ძირითადად ჯგუფურად მიმდინარეობს. 
ბენეფიციარებთან თემატური ჯგუფური სესიის მონაწილეთა მაქსიმალური რაოდენობა განისაზღვრება ბავშვების ასაკის და შესაძლებლობის გათვალისწინებით. რეკომენდებულია, რომ მონაწილეთა რაოდენობა არ აღემატებოდეს 7-ს. სესია შეიძლება წარიმართოს ერთზე მეტი სპეციალისტის ჩართულობით. ინდივიდუალური ბენეფიციარის საჭიროებებიდან გამომდინარე, სესიაში შეიძლება მონაწილეობდეს მშობელიც ან ზოგიერთ ბენეფიციარი დამოუკიდებლად იყოს ჩართული.
ტელესესია მშობლების/კანონიერი წარმომადგენლების ჯგუფთან 
მშობლებისგან შემდგარი ჯგუფის ფორმირება ეფუძნება სამუშაო მიზნებს და შეიძლება ხორციელდებოდეს შემდეგი მიზნით: 
· ფსიქოლოგიური დახმარების/მხარდაჭერის  გაწევა;  
· კონკრეტული კომპეტენციების გაძლიერება;  
· საგანმანათლებლო/საკონსულტაციო სამუშაოს ჩატარება;  

ტელესესიის სიხშირე და ხანგრძლივობა
მომსახურებების დისტანციურად უზრუნველყოფის განრიგი (სესიების სიხშირე და ხანგრძლივობა) შეთანხმებული უნდა იყოს ბენეფიციარის ოჯახთან  და ითვალისწინებდეს  ბავშვის/ოჯახის დღის რუტინას,  ბავშვის ინდივიდუალურ საჭიროებებსა და  შესაძლებლობებს, მშობლის/კანონიერი წარმომადგენლის დროსთან დაკავშირებულ რესურსებს და თერაპიის მიზნებს და ასახული უნდა იყოს იდივიდუალური მომსახურების გაგმაში. 
ამასთანავე, მომსახურების მიწოდების განრიგზე  შესაძლოა გავლენა იქონიოს მომსახურების მიმწოდებლის რესურსებმა (მომსახურებას შესაძლოა ჰყავდეს მცირე რაოდენობის სპეციალისტი, რაც თავის მხრივ გავლენას იქონიებს ბენეფიციარებთან დაგეგმილი სესიების სიხშირესა და ხანგრძლივობაზე). 
ქვეყანაში სერვისის დისტანციურად უზრუნველყოფის შედეგად  მიღებული გამოცდილების თანახმად, შეიძლება განისაზღვროს ონლაინ სესიების სიხშირე და კვირაში და დღეში და სესიის ხანგრძლივობა:
· ონლაინ სესიების სიხშირე კვირაში - ერთი მომსახურების ფარგლებში ცალკეულ ბენეფიციარისთვის ჩატარებული ონლაინ სესიების სიხშირე შეიძლება ვარირებდეს კვირაში 2-დან 5 დღემდე.  
· ონლაინ სესიის ხანგრძლივობა - ონლაინ სესიების ოპტიმალური ხანგრძლივობა ვარირებს 30 წუთიდან -40 წუთამდე, მაქსიმალური ხანგრძლივობა - 1 სთ, 30 წთ. სესიის ხანგრძლივობა განისაზღვრება ინდივიდუალურად ბავშვის ასაკის, შესაძლებლობების, ოჯახის რესურსის, თერაპიული მიზნებისა და აქტივობების გათვალისწინებით. 
· ონლაინ სესიების სიხშირე დღეში - რეკომენდებულია, რომ ერთ ბენეფიციართან ერთი მომსახურების ფარგლებში ერთ  დღეში ჩატარებული სესიების რაოდენობა არ აღემატებოდეს 2 სესიას. ისევე როგორც სესიის ხანგრძლივობის შემთხვევაში, ერთ დღეში ბავშვთან/ოჯახთან განხორციელებული სესიების რაოდენობა დამოკიდებულია ბავშვის ასაკზე, შესაძლებლობებზე, ოჯახის რესურსებსა და თერაპიულ მიზნებსა და აქტივობებზე. მაგალითისთვის, დღეში ჩატარებული 2 სესიიდან, ერთი შესაძლებელია განხორციელდეს ბავშვის/ბავშვისა და მშობლის მონაწილეობით, ხოლო მეორე- მხოლოდ მშობელთან. ამასთანავე, სესიების რაოდენობის განსაზღვრისას, მნიშვნელოვანია  ბავშვის სხვა სარეაბილიტაციო და საგანმანათლებლო მომსახურებებში ჩართულობის გათვალისწინებაც.  

· რეკომენდებულია, რომ დისტანციური მომსახურებისთვის განსაზღვრული აქტივობები, მაქსიმალურად ითვალისწინებდეს ბენეფიციარის  ფუნქციურ აქტივობებს და მიზნებზე მუშაობა ინტეგრირებული იყოს რუტინულ აქტივობებში. 
ცალკეული ტელესესია შეიძლება მოიცავდეს  ქვემოთ  წარმოდგენილი ჩამონათვალიდან მუშაობის ერთ ან რამდენიმე ტიპს ერთდროულად: 
· თერაპევტი სთავაზობს ბენეფიციარს პრაქტიკულ აქტივობებს/ სავარჯიშოებს/ინტერაქტიულ თამაშებს  (ელექტრონული ან/და სხვა მატერიალური  რესურსის გამოყენებით). თერაპევტის/სპეციალისტის და ბენეფიციარის ონლაინ ინტერაქცია, აუცილებლობით არ გულისხმობს, რომ ბენეფიციარი და თერაპევტი სხედან უშუალოდ კომპიუტერის ეკრანის წინ, არამედ შეიძლება მოიცავდეს ოთახის/სახლის სხვადასხვა სივრცეს და მათში  ბავშვის გადაადგილების შესაძლებლობას. ტელესესიის ერთ-ერთი ძლიერი მხარე სწორედ მისი მობილობაა, მშობელს თერაპევტთან ერთად შეუძლია ბავშვს შესაბამისი მოწყობილობით გაჰყვეს ბავშვს სახლის სხვადასხვა სივრცეებშიც. ტელესერვისის აღნიშნული თვისება, განსაკუთრებით ეხმიანება აქტიური და იმ ბავშვების საჭიროებებს, რომლებსაც უჭირთ ერთ მდგომარეობაში გაჩერება გარკვეული დროით.
· თერაპევტი ახდენს მოდელირებას, ბენეფიციარი ან/და მშობელი ასრულებს, თერაპევტი საჭიროებისამებრ იძლევა უკუკავშირს, ახდენს კორექტირებას;
· თერაპევტი და მშობელი/კანონიერი წარმომადგენელი განიხილავენ თერაპევტის მიერ წინასწარ მომზადებულ ვიდეოს/სადემონსტრაციო აქტივობას, რომელიც მშობელმა/კანონიერმა წარმომადგენელმა უნდა განახორციელოს ბავშვთან; 
· თერაპევტი და მშობელი განიხილავენ ვიდეოს, რომელიც მშობელმა მოამზადა და რომელიც აღწერს მის მიერ ბავშვთან ან ბავშვის მიერ განხორციელებულ აქტივობას და თერაპევტი აძლევს  უკუკავშირს, ახდენს მშობლის რეფლექსიის სტიმულაციას;
· თერაპევტი ონლაინ აკვირდება ბენეფიციარის/მშობლის შესრულებას და აძლევს უკუკავშირს/უსვამს სარეფლექსიო კითხვებს (მშობელს შეიძლება ყურსასმენი ეკეთოს) ან  სესიის დარჩენილ დროს მშობელთან ერთად განიხილავს დაკვირვების შედეგებს. 

· იმ შემთხვევაში, თუ ბენეფიციარი ან/და მისი მშობელი/კანონიერი წარმომადგენელი არის ჟესტური ენით მოსარგებლე, ხოლო მომსახურების სპეციალისტი არ ფლობს ჟესტურ ენას, მაშინ, ონლაინ/ტელესესიის დროს გამოყენებულ უნდა იქნეს ჟესტური ენის თარჯიმნის დახმარება;
· იმ შემთხვევაში, თუ ბენეფიციარი ან/და მისი  მშობელი/კანონიერი წარმომადგენელი არის ეთნიკური უმცირესობის წარმომადგენელი, რომელიც არ ფლობს ქართულ ენას, ხოლო მომსახურების სპეციალისტი არ ფლობს ოჯახის საკომუნიკაციო ენას, მაშინ, ონლაინ/ტელესესიის დროს გამოყენებულ უნდა იქნეს თარჯიმნის დახმარება;
 
 
 

ტელეინტერვენცია დიდ წილად ეფუძნება მშობლის გაძლიერებას, განსაკუთრებით შედარებით მცირე ასაკის ბავშვების შემთხვევაში. ამ დროს, მშობელი ასრულებს თერაპევტსა და ბავშვს შორის შუამავლის და ბავშვის ფასილიტატორის როლს. 
ტელეინტერვენციის ფარგლებში პროვაიდერები და სპეციალისტები იყენებენ ქოუჩინგის (couching) მიდგომას, რათა დაეხმარონ მშობელს/კანონიერ წარმომადგენლებს და ზოგჯერ დედმამიშვილებს, გამოიყენონ ის სტრატეგიები,  რომლითაც ხელს შეუწყობენ ბავშვის სწავლა-განვითარებას.
შესაბამისად, მნიშვნელოვანია, რომ სპეციალისტმა გამოიყენოს უკუკავშირის ალტერნატიული ტიპები და არ იყოს მხოლოდ მშობლის პირდაპირ კარნახზე ორიენტირებული. სპეციალისტმა უნდა შეძლოს ბალანსის პოვნა მშობლის დახმარებასა და გაძლიერებაზე ორიენტირებულ უკუკავშირს შორის, გამოიყენოს როგორც ინსტრუქციები იმის თაობაზე, თუ რა გააკეთოს მშობელმა მოცემულ მომენტში, ასევე, უფო ინფორმაციული უკუკავშირი და შესთავაზოს მშობელს ახალი სტრატეგიები მშობლის მიერ განხორციელებულ მოქმედებებზე საპასუხოდ.
მიზანი არის არა მშობლის პირდაპირი კარნახი თუ რა აკეთოს ყოველ ჯერზე, არამედ ბავშვისა და მშობლის ინტერაქციაზე დაკვირვებით, არაპირდაპირი კარნახის და სხვადასხვა ვარიანტების შეთავაზება (მაგ.: თუ ბავშვს უჭირს სათამაშოთი მანიპულირება, სპეციალისტმა შეიძლება მშობელს დაუსვას შეკითხვა „მაინტერესებს რა მოხდება, თუ წაახალისებთ ბავშვს გააგრძელოს სათამაშოს გამოყენების მცდელობა, ხოლო თქვენ შეაყოვნებთ დახმარების გაწევას“).  
დისტანციურ სერვისში მშობლის ჩართვის ხელშეწყობა 
გარკვეულ შემთხვევებში, მშობელმა შეიძლება უარი თქვას დისტანციურ სერვისის მიღებასა და ონლაინ სესიებში ჩართვაზე მიუხედავად იმისა, რომ ტექნიკური პრობლემა არ ჰქონდეს ჩართვის. ასეთ შემთხვევებში, დისტანციური მომსახურების გაწევა შეიძლება საწყის ეტაპზე ონლაინ სესიის გარეშე, ასინქრონული მეთოდის გამოყენებით დაიწყოს (მაგ.: სპეციალისტის მიერ მომზადებული აქტივობის ვიდეო ჩანაწერის გაგზავნა მშობლისთვის, და პირიქით, მშობლისთვის ბავშვის ქმედების/ქცევის ამსახველი ვიდეო მასალის მომზადების თხოვნა), მშობელთან წერილობითი ან სატელეფონო კომუნიკაციის დამყარება და მშობლის წახალისება დასვას კითხვები, გამოთქვას მოსაზრებები, რომლებიც შესაძლოა მას ვიდეოს ყურების შემდეგ გაუჩნდა. ამასთანავე, მნიშვნელოვანია მშობელმა იცოდეს, რომ ონლაინ სესიის დროს ბავშვს არ მოეთხოვება ეკრანის წინ და ერთ ოთახში ყოფნა მთელი ვირტუალური  შეხვედრის მანძილზე. 

დისტანციურად ბავშვის  განმეორებითი ან პირველადი შეფასების საჭიროება დგება იმ შემთხვევებში, როდესაც:

· მომსახურება გადადის სრულ დისტანციურ მუშაობაზე ქვეყანაში კრიზისული/საგანგებო მდგომარეობის პირობებში, რა დროსაც მოსალოდნელია, რომ ბენეფიციარის და მისი ოჯახის, როგორც სისტემის ფუნქციონირებაში მოხდეს ცვლილება და თავი იჩინოს ახალმა ფუნქციურმა საჭიროებებმა და პრიორიტეტებმა.  
· სრულ დისტანციურ ფორმატში მუშაობის პერიოდში მომსახურებაში ერთვება ბავშვი, რომელსაც მომსახურების სპეციალისტები მანამდე (ჩვეულებრივ რეჟიმში მუშაობის დროს) არ იცნობდნენ და ბავშვი არ იყო შეფასებული კონკრეტული მომსახურების ფარგლებში;
· მომსახურების ჩვეულებრივ რეჟიმში მუშაობისას ბენეფიციარისთვის შედარებით გრძელვადიანი დისტანციური მომსახურების გაწევის საჭიროების შემთხვევაში (მაგ.:  ბენეფიციარის ჯანმრთელობის მდგომარეობაში მომხდარი ცვლილებების მიზეზით); 
· მომსახურების ჩვეულებრივ რეჟიმში მუშაობისას ბავშვის შეფასებისთვის მნიშვნელოვანია მასზე ბუნებრივ გარემოშიც დაკვირვება ფუნქციური/რუტინული აქტივობების დროს ან და ბავშვის სახლის გარემოს შეფასება (მაგ.: საჭირო ადაპტაციებთან დაკავშირებით რეკომენდაციების შემუშავების მიზნით) და  როდესაც კონკრეტული მომსახურება არ ითვალისწინებს სპეციალისტის სახლის გარემოში ვიზიტებს. 

ბავშვის განმეორებითი შეფასების საჭიროება არ არის ჰიბრიდული მოდელის ფარგლებში, როდესაც თვის/კურსის მანძილზე ბენეფიციარი მხოლოდ რამდენიმე სესიას იღებს დისტანციურად.  

· ბავშვის/ოჯახის  საჭიროებების როგორც შეფასების, ასევე, გადაფასების შემთხვევაში, რეკომენდებულია შეფასების პროცესი განხორციელდეს სპეციალისტების გუნდის მიერ ერთობლივად მოხდეს (ერთობლივი ონლაინ ჩართვით) და არა ცალკეული სპეციალისტი მიერ, რაც  თავის მხრივ დაზოგავს როგორც ოჯახის, ასევე სპეციალისტების დროს/რესურს.  იმ შემთხვევაში, თუ მომსახურებას მიმდინარე პერიოდისთვის საკმაოდ ბევრი ბენეფიციარი ჰყავს, შესაძლებელია მომსახურების სპეციალისტებმა გადაინაწილონ საჭიროებების განსაზღვრის პროცედურა და შემდგომ გააცნონ მომსახურების გუნდის დანარჩენ სპეციალისტებს მიღებული მონაცემები.

· დისტანციურ სერვისზე გადასვლისას ბავშვის/ოჯახის საჭიროებები გადაფასება ინდივიდუალური მომსახურების/ზრუნვის გეგმის/ბავშვის განვითარების ინდივიდუალური გეგმის/ბავშვისა და ოჯახის ინდივიდუალური გეგმის გადასინჯვა უნდა მოხდეს არაუგვიანეს 2 კვრისა (იმის გათვალისწინებით, რომ მომსახურება იცნობს ბავშვს და პირველადი შეფასების საჭიროება აღარ არის), ხოლო  მომსახურებაში ჩართული ახალი ბავშვის შეფასებას შესაძლოა დაეთმოს 1 თვე ან მეტი (მომსახურების ტიპის სპეციფიკის და კონკრეტულ სერვისში არსებული სტანდარტის გათვალისწინებით),  რის შემდეგადაც მოხდება  ინდივიდუალური მომსახურების/ზრუნვის გეგმის/ბავშვის განვითარების ინდივიდუალური გეგმის/ბავშვისა და ოჯახის ინდივიდუალური გეგმის შედგენა. 

· მომსახურების ინდივიდუალური განრიგის (გასაწევი სერვისები, მათი  სიხშირე და ხანგრძლივობა) და ფორმატის (ინდივიდუალური და ჯგუფური) შედგენა და შეთანხმება ოჯახთან ერთობლივად უნდა მოხდეს (ინდივიდუალური განრიგის სარეკომენდაციო ფორმის მაგალითი წარმოდგენილია დანართში N2) 

ბავშვის/ოჯახის საჭიროებების გადაფასება

· ბენეფიციარის და მისი ოჯახის ახალი გარემოებების შეფასება და მიმდინარე პერიოდში ბენეფიციარისა და ოჯახისთვის აქტუალური საჭიროებების/პრიორიტეტების განსაზღვრა; 
· ბენეფიციარის და ოჯახის დღის რუტინაში მომხდარი ცვლილებების და მიმდინარე დღის რუტინის  განსაზღვრა; 
· ბენეფიციარისთვის შედგენილი ინდივიდუალური მომსახურების/ზრუნვის გეგმის/ბავშვის განვითარების ინდივიდუალური გეგმის/ბავშვისა და ოჯახის ინდივიდუალური გეგმის რევიზია, რაც გულისხმობს ბენეფიციარის მშობელთან/კანონიერ წარმომადგენელთან იმის განხილვას, თუ რამდენად აქტუალურია და რამდენად შესაძლებელია მიმდინარე პერიოდში წინარე შემუშავებულ მიზნებზე მუშაობის გაგრძელება; რამდენად შესაძლებელია გეგმით განსაზღვრული აქტივობების განხორციელება ახალ გარემოებებში; რამდენად შესაძლებელია არსებულ მიზნებზე მუშაობა და აქტივობების განხორციელება  ოჯახის რესურსით (მატერიალურ-ტექნიკური, ადამიანური რესურსი); რა ტიპის ახალი რესურსია საჭირო და სხვა. 
· ბენეფიციარისთვის გასაწევი თერაპიების/მომსახურების დისტანციურად უზრუნველყოფის სიხშირისა და ხანგრძლივობის განსაზღვრა; 
(მიმდინარე საჭიროებების განსაზღვრისთვის კითხვარის მაგალითი წარმოდგენილია დანართში N1);
ბენეფიციარის/ოჯახის საჭიროებების გადაფასების შედეგები უნდა აისახოს ინდივიდუალური მომსახურების/ზრუნვის გეგმის/ბავშვის განვითარების ინდივიდუალური გეგმის/ბავშვისა და ოჯახის ინდივიდუალური გეგმის/სკოლამდელი აღზრდისა და განათლების ან სკოლაში გადასვლის გეგმაში.  განახლებული გეგმა შეიძლება მოიცავდეს:
· ახალ და წინარე გეგმით  განსაზღვრულ მიზნებს ან  ახალ მიზნებს
· წინარე გეგმით განსაზღვრულ და ახალ აქტივობებს ან მხოლოდ ახალ აქტივობებს 
· წინარე გეგმებით განსაზღვრულ და ახალ სამუშაო რესურსებს ან მხოლოდ ახალ სამუშაო რესურსებს 
· თერაპიების განსხვავებულ სიხშირეს, ვიდრე  პირისპირ მომსახურების ფარგლებში იყო განსაზღვრული   და გამორიცხავდეს იმ თერაპიებს, რომელთა განხორციელებაც შეუძლებელია დისტანციურად თერაპიის სპეციფიკის გათვალისწინებით (მაგ.: ფიზიოთერაპია, აკვა თერაპია). 
ამასთანავე, ოჯახთან უნდა შეთანხმდეს ტელესესიების ჩატარების ინდივიდუალური განრიგი. გარკვეულ შემთხვევებში, შესაძლოა როგორც ოჯახისთვის, ასევე მომსახურებისთვის, ონლაინ სესიების ჩასატარებლად მოსახერხებელი იყოს ის დღეები და დღის ის პერიოდები, რომელიც კონტაქტური/პირისპირ მომსახურების ფარგლებში იყო განსაზღვრული (ინდივიდუალური განრიგის მაგალითი წარმოდგენილია დანართში N2). 

დანართი N1 - ბენეფიციარების მიმდინარე საჭიროებების დისტანციურად განსაზღვრის ფორმა 
აღნიშნული ფორმის შევსება ხდება მხოლოდ სრული დისტანციური ან ჰიბრიდული მოდელის ფარგლებში შედარებით გრძელვადიანი დისტანციური მომსახურების შეთავაზების შემთხვევაში. აღნიშნული დოკუმენტის შევსების საჭიროება არ დგას იმ შემთხვევაში, როდესაც ბენეფიციარს მხოლოდ რამდენიმე სესია უტარდება დისტანციურად მომსახურების ჩვეულ რეჟიმში მუშაობის დროს. ამასთანავე, წინამდებარე ფორმა მხოლოდ ნიმუშს წარმოადგენს და სხვადასხვა მომსახურების ფარგლებში, შესაძლოა მოხდეს მოცემული ფორმის გადაკეთება/მორგება, ახლის შემუშავება ან მომსახურებაში უკვე არსებული და სტანდარტით განსაზღვრული ფორმის გამოყენება (ასეთის არსებობის შემთხვევაში).  


	ბენეფიციარის  სახელი, გვარი: 

	ბენეფიციარის პ/ნ:
	ასაკი:
	შევსების თარიღი: 

	მშობლის/კანონიერი წარმომადგენლის სახელი, გვარი:  
	ინფორმაციის მოპოვებაზე პასუხისმგებელი პირი/პირები:  

	საჭიროებების განსაზღვრა

	ბენეფიციარის ყოველდღიური  რუტინა 

	საორიენტაციო შეკითხვები: 
· როგორია ბენეფიციარის რუტინა მიმდინარე პერიოდისთვის, ხომ არ მოხდა ბენეფიციარის/ოჯახის რუტინაში ცვლილებები
· რომელ სხვა მომსახურებებში (სარეაბილიტაციო, საგანმანათლებლო)  არის ბენეფიციარი ჩართული (ასეთი არსებობის შემთხვევაში) 
· რომელ ასაკობრივ აქტივობებში ბენეფიციარი ჩართული დღის მანძილზე 
· დღის რომელ მონაკვეთებშია ყველაზე  მეტად აქტიური ბენეფიციარი და მიზანშეწონილია მასთან ონლაინ თერაპიული სესიების განხორციელება 
· როგორია ოჯახის რუტინა, დღის რომელ მონაკვეთებში აქვთ მშობლებს  ონლაინ თერაპიულ სესიებში მონაწილეობის შესაძლებლობა
· რა არის ყველაზე ონლაინ სესიის ყველაზე მისაღები ხანგრძლივობა ოჯახისთვის  

	ჯანმრთელობის მიმდინარე მდგომარეობა 
	საორიენტაციო შეკითხვები: 
· ხომ არ იკვეთება ჯანმრთელობასთან დაკავშირებული ახალი საჭიროებები, რაიმე სახის გართულებები
· ხომ არ იკვეთება მედიკამენტების მიღებასთან დაკავშირებული ცვლილებების საჭიროება 
· ხომ არ იკვეთება ექიმთან ვიზიტის საჭიროება
· და სხვა...  

	თვითმომსახურების აქტივობები
	საორიენტაციო შეკითხვები: 
· ხომ არ იკვეთება სფეროსთან დაკავშირებული ახალი საჭიროებები 
· როგორია მიმდინარე მდგომარეობა
· რამდენად ხორციელდება/შესაძლებელია განხორციელდეს სახლის პირობებში აღნიშნულ სფეროსთან დაკავშირებული ინდივიდუალური გეგმით განსაზღვრული მიზნები/აქტივობები 
· ხომ არ არის შესატანი ცვლილება უკვე არსებულ გეგმაში (მაგ.: მიზნების შეცვლა, ახალი მიზნების დასახვა, აქტივობები და სხვა) 
და სხვა ...

	საყოფაცხოვრებო /საოჯახო აქტივობები 
	-

	მოტორული სფერო (მსხვილი და ნატიფი უნარები)
	-

	ენა, მეტყველება, კომუნიკაცია 
	
-

	ემოციური სფერო, ქცევა
	-

	სოციალური სფერო, ინტერაქცია ოჯახის წევრებთან
	-

	კოგნიტური სფერო, სწავლა
	-

	სხვა მნიშვნელოვანი ინფორმაცია 
	

	ოჯახის მიმდინარე ჩივილები, საჭიროებები
	

	ოჯახში არსებული რესურსი (განმავითარებელი მასალა, სათამაშოები და ა.შ.) რომლის გამოყენებაც შესაძლებელი იქნება დისტანციური მომსახურების ფარგლებში 
	

	ხომ არ არის საჭირო ბენეფიციარის/ოჯახის სხვა მომსახურებასთან გადამისამართება 
	




დანართი N2 - დისტანციური მომსახურების მიწოდების ინდივიდუალური განრიგი
წინამდებარე ფორმა მხოლოდ ნიმუშს წარმოადგენს და სხვადასხვა მომსახურების ფარგლებში, შესაძლოა მოხდეს მოცემული ფორმის გადაკეთება/მორგება, ახლის შემუშავება ან მომსახურებაში უკვე არსებული და სტანდარტით განსაზღვრული ფორმის გამოყენება (ასეთის არსებობის შემთხვევაში).  

	ბენეფიციარის სახელი, გვარი 

	კვირის დღეები 


	შედგენის თარიღი: -----/-----/-----

	მომსახურების მიმწოდებლის ხელმოწერა[image: Writing Hand Silhouette Free Stock Photo - Public Domain Pictures]
	მომსახურების მიმღების ხელმოწერა
[image: Writing Hand Silhouette Free Stock Photo - Public Domain Pictures]



მომსახურებაში შემოსული ახალი ბავშვის დისტანციურად შეფასება
სრულ დისტანციურ რეჟიმში ყოფნის პერიოდში მომსახურებაში შესაძლოა ჩაერთოს ბავშვი, რომელიც მომსახურებაში არ ირიცხებოდა მანამდე და შესაბამისად, არ იყოს შეფასებული კონკრეტული მომსახურების სპეციალისტების მიერ. 
აღნიშნულ შემთხვევაში, შეფასების პროცედურა შეიძლება მოიცავდეს:
· სხვა სერვისის ფარგლებში განხორციელებული შეფასების დოკუმენტაციასთან გაცნობას (იმ შემთხვევაში, თუ ბავშვი მანამდე სარგებლობდა სხვა სერვისით); 
· ბავშვის სამედიცინო დოკუმენტაციასთან გაცნობას ელექტრონული ფორმით;
·   ბავშვის ფუნქციონირების დისტანციურად შეფასებას  ოჯახთან ინტერვიუს და ბავშვზე დაკვირვების საფუძვლად.  
ბავშვის ფუნქციური შეფასების მიზნით ონლაინ ჩართვამდე, მნიშვნელოვანია, რომ სპეციალისტი/სპეციალისტები რამდენიმე დღით ადრე დისტანციურად შეხვდნენ ოჯახს და მათთან ერთად დაგეგმონ ბავშვის შეფასების პროცესი; შეფასების წინმსწრები ონლაინ შეხვედრის დროს სპეციალისტებმა უნდა მიიღონ ინფორმაცია ბავშვის რუტინაზე, აუხსნან ოჯახს შეფასების პროცესის მიმდინარეობა, შეუქმნან სწორი მოლოდინი დაგეგმილ შეფასების პროცესზე, შეათანხმონ ის სიტუაციები, რომლის დროსაც მოხდება ბავშვზე დაკვირვება/სამიზნე უნარების შეფასება და განსაზღვრონ ის მასალა, რესურსი, რომლის გამოყენებაც შესაძლებელი იქნება შეფასებისას. 
გასათვალისწინებელია, რომ დისტანციურად განხორციელებული შეფასებისას ვერ მოხდება იმ მასალის/საშუალებების გამოყენება, რომელსაც სპეციალისტი ბავშვის შესაფასებლად პირისპირ კონტაქტისას იყენებს და შესაძლოა ვერც ყველა იმ ასპექტის შეფასება მოხდეს, რომელიც მომსახურებაში გამოყენებული შეფასების ინსტრუმენტით არის გათვალისწინებული; მიუხედავად ამისა,  შესაძლებელია შეფასების ინსტრუმენტით განსაზღვრული საკითხების გადატანა შესაბამის ფუნქციურ ექვივალენტში და საკმაოდ მნიშვნელოვანი ინფორმაციის მოპოვება ბავშვის ფუნქციონირებასა და განვითარებასთან დაკავშირებულ საჭიროებებზე. 
შეფასების პროცესში მშობლის ქოუჩინგის გამოყენებით, სპეციალისტს შესაძლებლობა ეძლევა ბავშვთან განახორციელოს ის აქტივობები, რომლებიც  ინფორმაციას მისცემს ბავშვის განვითარებასა და მასთან დაკავშირებულ საჭიროებებზე.  დაკვირვება უნდა იწარმოოს ასევე ბავშვის კომუნიკაცია/ინტერაქციაზე ოჯახის წევრებთან მაშინაც კი, როდესაც სპეციალისტი მშობელთან საუბრობს და  მიზანმიმართულად არ აწარმოებს ბავშვზე დაკვირვებას. 
ბავშვის დისტანციურად შეფასება შეიძლება მოხდეს მომსახურების ჩვეულ რეჟიმში მუშაობის პირობებშიც, როდესაც სპეციალისტს სჭირდება ინფორმაციის მიღება ბავშვის ფუნქციონირების შესახებ მის ჩვეულ გარემოში, ბუნებრივი რუტინისა და ფუნქციური აქტივობების ფარგლებში (იმ შემთხვევაში, თუ მომსახურება არ მოიაზრებს სპეციალისტის/სპეციალისტების ბინაზე ვიზიტებს). 

დისტანციური მომსახურების მიმწოდებლის პასუხისმგებლობები:
· ბენეფიციარის მშობელთან/კანონიერ წარმომადგენელთან დისტანციურ მომსახურებაზე შეთანხმება (სრულ დისტანციურ მომსახურებაზე გადასვლის შემთხვევაში ან მომსახურების ჩვეულ რეჟიმში მუშაობის პირობებში დისტანციური სესიის განხორციელების საჭიროების შემთხვევაში)
· დისტანციური მომსახურების უზრუნველსაყოფად შესაბამისი ინტერნეტ პლატფორმის შერჩევა და ოჯახის მომზადება პლატფორმის და სხვა ტექნიკური საშუალებების გამოყენებაში
· განსაზღვრულ ვადებში დისტანციური სერვისის უზრუნველყოფისთვის ბენეფიციარის/ოჯახის საჭიროებების შეფასება/გადაფასება (სრული ან შედარებით გრძელვადიანი დისტანციური მომსახურების გაწევის საჭიროების  შემთხვევაში) 
· განსაზღვრულ ვადებში ინდივიდუალური მომსახურების/ზრუნვის გეგმის/ბავშვის განვითარების ინდივიდუალური გეგმის/ბავშვისა და ოჯახის ინდივიდუალური გეგმის/სკოლამდელი აღზრდისა და განათლების ან სკოლაში გადასვლის გეგმის შედგენა/რევიზია (ასეთი საჭიროების არსებობის შემთხვევაში) 
· ონლაინ სესიისთვის მომზადება/ოჯახის მომზადება 
· განსაზღვრული გეგმით/განრიგით მომსახურების უზრუნველყოფა 
· მომსახურების მიმწოდებლის მიზეზით განრიგში მომხდარი ცვლილების წინასწარ შეტყობინება ბენეფიციარის ოჯახისთვის და ახალი შეხვედრის შეთანხმება 
· ონლაინ სესიების  აღრიცხვა 
· განხორციელებული ონლაინ სესიების დოკუმენტირება მომსახურების მიერ შემუშავებული შესაბამის ფორმების გამოყენებით 
· მტკიცებულებებზე დაფუძნებული მოდელის/ჩარჩოს გამოყენება ვირტუალური ვიზიტების/ტელესესიების ჩასატარებლად (მაგ.; სესიის ხანგრძლივობა, ტექნიკები და სხვა) 
· თვითშეფასების განხორციელება (როგორც სპეციალისტების, ასევე, მომსახურების ადმინისტრაციის მიერ) დისტანციური მომსახურების ხარისხის გაუმჯობესების მიზნით 
· საჭიროების შემთხვევაში, მომსახურებაში ჩართული სპეციალისტების პროფესიული გაძლიერება  მომსახურების ხარისხის გაუმჯობესების მიზნით 
· უსაფრთხოების ზომების და კონფიდენციალობის დაცვა 

დისტანციური მომსახურების მიმღების პასუხისმგებლობები:
· ითანამშრომლოს მომსახურების მიმწოდებელთან დისტანციური მომსახურების მიღების მიზნით
· ითანამშრომლოს მომსახურების მიმწოდებელთან ბავშვის/ოჯახის საჭიროებების შეფასების/გადაფასების და ინდივიდუალური მომსახურების/ზრუნვის გეგმის/ბავშვის განვითარების ინდივიდუალური გეგმის/ბავშვისა და ოჯახის ინდივიდუალური გეგმის/სკოლამდელი აღზრდისა და განათლების ან სკოლაში გადასვლის გეგმის შედგენა/რევიზიის პროცესში (ასეთი საჭიროების არსებობის შემთხვევაში)
· წარადგინოს დისტანციური სერვისის მისაღებად განსაზღვრული დოკუმენტაცია (ასეთის საჭიროების არსებობის შემთხვევაში) 
· მონაწილეობა მიიღოს ონლაინ სესიებში შეთანხმებული განრიგის თანახმად და ონლაინ სესიაში ჩართვის შეუძლებლობის შემთხვევაში,  დროულად აცნობს მომსახურების მიმწოდებელს ცვლილების შესახებ
· განახორციელოს მომსახურებით განსაზღვრული აქტივობები ბავშვთან და საჭიროების შემთხვევაში, მოამზადოს ბავშვთან განხორციელებული აქტივობის/ბავშვის ქცევაზე/შესრულებაზე დაკვირვების ვიდეო ჩანაწერი 
· შეავსოს სერვისის დისტანციურად მიღებასთან დაკავშირებული ფორმები (მაგ.: ჩატარებული ონლაინ სესიის  დადასტურება)   

 

უნარები, რომლებიც მოეთხოვებათ დისტანციურ სერვისში ჩართულ სპეციალისტებს: 

· ონლაინ სესიისთვის ყველაზე რელევანტური პლატფორმის შერჩევა და სრულფასოვნად გამოყენება; 
· ონლაინ სესიის ტექნიკური ასპექტების გათვალისწინება; 
· ონლაინ სესიის დროს გარემოს ასპექტების გათვალისწინება;
· ონლაინ სესიის დროს ინტერაქტიული ასპექტის გათვალისწინება;  
· ბენეფიციარის ოჯახისთვის და საჭიროების შემთხვევაში, კოლეგებისთვისაც ინტერნეტ პლატფორმის და ტელესესიასთან დაკავშირებული სხვა ასპექტების სწავლება/მათი გაძლიერება;
·  მტკიცებულებებზე დაფუძნებული მოდელის/ჩარჩოს გამოყენება ვირტუალური ვიზიტების/ტელესესიების ჩასატარებლად;
· პანდემიის ან სხვა კრიზისული მდგომარეობის დროს ოჯახებისთვის განსაზღვრული მხარდაჭერის სპექტრის გაფართოება (მაგ.: ემოციური და ფსიქოლოგიური დახმარების გაწევა); 
· განხორციელებული ონლაინ სესიების შეფასება/მათზე რეფლექსია. აღნიშნული   გულისხმობს კონკრეტული ონლაინ სესიის მიმდინარეობის, წამოჭრილი როგორც ტექნიკური, ასევე თერაპიული სირთულეების გაანალიზებას და მათი გადაჭრის გზების დასახვას საჭიროებისამებრ ოჯახის და მომსახურების ადმინისტრაციის მონაწილეობით. 
Edelman- „Planning for the Use of Video Conferencing for Early Intervention Home Visits during the COVID-19 Pandemic“ 
https://ectacenter.org/~pdfs/topics/disaster/Planning_for_the_Use_of_Video_Conferencing_in_EI_during_COVID-19_Pandemic.pdf

როგორც  ნებისმიერი ტიპის მომსახურების შემთხვევაში, დისტანციური სერვისის მნიშვნელოვან ნაწილს წარმოადგენს განხორციელებულ მომსახურებაზე მონიტორინგი. აღნიშნული მონიტორინგი ემსახურება როგორც სერვისის მიწოდებაზე კონტროლს (განხორციელდა თუ არა და რა სახით განხორციელდა მომსახურება), ასევე, ტელესერვისის ხარისხის სამომავლოდ გაუმჯობესებას. 
ტელესერვისის მონიტორინგი შემდეგ მიზნებს ემსახურება:  
· დამფინანსებლისათვის/პროგრამის მფლობელისთვის იმის დემონსტრირება, რომ  დაგეგმილი ტელესერვისი განხორციელდა და განხორციელდა შესაბამისი ხარისხით; 
· სერვისის პროვაიდერს ჰქონდეს ინფორმაცია, რომ მიწოდებული სერვისი მუშაობს და ეხმიანება სერვისის მიმღების საჭიროებებს; 
· განხორციელებულ სერვისზე სისტემატიური უკუკავშირისა და რეფლექსიის საფუძვლად გაუმჯობესდეს სერვისის შედეგები და ხარისხი; 
· მოპოვებულ იქნას მტკიცებულებები სერვისის კონკრეტული ფორმების, მეთოდების უპირატესობების შესახებ;
აღნიშნული მიზნებისთვის, ტელესერვისზე  მონიტორინგი  შეიძლება მოიცავდეს გარე და შიდა მონიტორინგის სახეებს. 

გარე მონიტორინგის  წარმოება
გარე მონიტორინგი ხორციელდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ განსაზღვრული იმ სამსახურის მიერ, რომელიც პასუხისმგებელია „სოციალური რეაბილიტაციისა და ბავშვზე ზრუნვის სახელმწიფო პროგრამის“ ფარგლებში შეზღუდული შესაძლებლობის, განვითარების დარღვევის და/ან ასეთი რისკის მქონე 18 წლამდე ბავშვებისთვის რეგისტრირებული შემდეგი ქვეპროგრამების უზრუნველყოფასა და დაფინანსებაზე: 
· ბავშვთა ადრეული განვითარების ხელშეწყობის ქვეპროგრამა;
· ბავშვთა რეაბილიტაცია/აბილიტაციის ქვეპროგრამა;
· დღის ცენტრებში მომსახურებით უზრუნველყოფის ქვეპროგრამა;
· განვითარების მძიმე და ღრმა შეფერხების მქონე ბავშვთა ბინაზე მოვლით უზრუნველყოფის ქვეპროგრამა;
· კოხლეარული იმპლანტით უზრუნველყოფის კომპონენტი;

მონიტორინგისთვის განსაზღვრული შესაბამისი სამსახურის მიერ დისტანციურ მომსახურებაზე მონიტორინგი შესაძლოა მოიცავდეს შემდეგ ღონისძიებებს: 
· შესაბამის ელექტრონულ პლატფორმაზე პროვაიდერის მიერ განხორციელებული ტელესესიების აღრიცხვების მონიტორინგი. მნიშვნელოვანია, რომ ჰიბრიდული მომსახურების შემთხვევაში, აღნიშნულ ელექტრონულ პლატფორმაზე შესაძლებელი იყოს დისტანციურად და კონტაქტურად მიწოდებული სერვისების ერთმანეთისგან გამიჯვნა/განსხვავება დამატებითი ველის ან სხვა ნებისმიერი ტიპის მინიშნების საშუალებით; 
· მონიტორინგი  ბენეფიციარის საქაღალდეზე, რომელიც  სამინისტროს შესაბამისი სამსახურის მიერ შეიძლება შემოწმდეს მომსახურების ადგილზე  ან საჭიროებისამებრ   გამოთხოვილ იქნას პროვაიდერისგან ელექტრონული სახით;
· ბენეფიციარების მშობლის/კანონიერი წარმომადგენლის გამოკითხვა მიღებულ სერვისთან დაკავშირებით სპეციალური კითხვარის საშუალებით. სამინისტროს შესაბამისი სამსახურის მიერ სერვისის მიმღების გამოკითხვა შესაძლოა განხორციელდეს  სატელეფონო კომუნიკაციის საშუალებით და ეფუძნებოდეს შემთხვევით შერჩევას (კითხვარის ნიმუში  წარმოდგენილია დანართში N4). საჭიროების შემთხვევაში, სერვისის მიმღებისგან მიღებული ინფორმაცია შეიძლება შედარებულ იქნას ბენეფიციარის საქაღალდეში არსებულ დოკუმენტაციასთან (მაგ.: დისტანციური სერვისის მიწოდება-მიღების ინდივიდუალურ განრიგთან და ელექტრონულ პლატფორმაზე განხორციელებულ აღრიცხვებთან). 
· სამინისტროს შესაბამისმა სამსახურმა შესაძლოა განახორციელოს ბენეფიციართან დაგეგმილ ონლაინ სესიაში ჩართვა;   

ბენეფიციარის საქაღალდე 
(ბენეფიციარის საქაღალდეში წარმოდგენილი დოკუმენტაცია შესაძლოა ვარირებდეს მომსახურებებს შორის და დაზუსტდეს  ცალკეული ქვე - პროგრამის  მომსახურების სტანდარტით განსაზღვრული  დოკუმენტაციით, რომელიც თავის მხრივ მორგებული იქნება დისტანციურ მომსახურებაზე და დაფარავს მონიტორინგის განხორციელებისთვის აუცილებელ  კომპონენტებს). 
ბენეფიციარის საქაღალდე დისტანციურ სერვისთან დაკავშირებულ შემდეგ დოკუმენტაციას შეიძლება აერთიანებდეს: 
· ჰიბრიდული მოდელის შემთხვევაში, მომსახურების დისტანციურად განხორციელების ფორმა, რომელიც ასახავს სერვისის დისტანციურად გაწევის საფუძველს და სხვა ძირითად ინფორმაციას. აღნიშნულ ფორმას შესაძლოა თანდართული ჰქონდეს სხვა დოკუმენტაციაც (მაგ. ბენეფიციარის მშობლის/კანონიერი წარმომადგენლის განაცხადი სერვისის დისტანციურად მიღების საჭიროებაზე, ბენეფიციარის ჯანმრთელობის მდგომარეობის ამსახველი ცნობა და სხვა). (ჰიბრიდული მოდელის შემთხვევაში დისტანციური სერვისის დოკუმენტირების ფორმის ნიმუში წარმოდგენილია დანართში N1).  
· ბენეფიციარის და ოჯახის მიმდინარე საჭიროებების დისტანციურად შეფასების/განსზღვრის შედეგები, რომელიც საფუძვლად ედება დისტანციურად განსახორციელებლ გეგმას. აღნიშნული შეფასება ხორციელდება სრული დისტანციური სერვისის შემთხვევაში ან ჰიბრიდული  დისტანციური სერვისის იმ შემთხვევებში, როდესაც ბენეფიციარს შედარებით გრძელვადიანი დისტანციური მომსახურება ესაჭიროება და (დისტანციურად მიმდინარე საჭიროებების შეფასების გზამკვლევის ნიმუში მოცემულია დოკუმენტის „დისტანციურ სერვისზე გადასვლის/ტრანზიციის პრინციპები“-ის ნაწილში).
· დისტანციური მომსახურების გეგმა, რომელიც წარმოადგენს ბენეფიციარისთვის მომსახურებაში შემუშავებული გეგმის განახლებულ ვერსიას და ეხმიანება ბენეფიციარისა და მისი ოჯახის მიმდინარე საჭიროებებსა და ახალ გარემოებებს.  დისტანციური მომსახურების გეგმა  მუშავდება სრული დისტანციური სერვისის შემთხვევაში ან ჰიბრიდული  დისტანციური სერვისის იმ შემთხვევებში, როდესაც ბენეფიციარს შედარებით გრძელვადიანი დისტანციური მომსახურება ესაჭიროება.  რეკომენდებულია, რომ მომსახურებებში არსებულ გეგმის ფორმებს დაემატოს ველი, რომელშიც აღნიშნული იქნება თუ რა ფორმით (დისტანციურად თუ კონტაქტურად) მიეწოდება ბენეფიციარს გეგმაში ასახული მომსახურება.
· მომსახურების მიწოდება-მიღების ინდივიდუალური განრიგი, რომელიც ასახავს ბენეფიციარისთვის დისტანციურად მისაწოდებელ თერაპიებს/ინტერვენციებს, მომსახურების გაწევის   ფორმებს, ტელესესიის ჩატარების დროსა და სიხშირეს.     (დისტანციური მომსახურების მიწოდება-მიღების ინდივიდუალური განრიგი, განრიგის ნიმუში წარმოდგენილია დანართში N 2) 
· ტელესესიის ანგარიშის ფორმა, რომელიც სპეციალისტის მიერ ივსება ყოველი თერაპიული/საგანმანათლებლო სესიის შემდეგ (ტელესესიის ანგარიშის  ფორმის ნიმუში წარმოდგენილია დანართში N 3). 
· სხვა მნიშვნელოვანი ინფორმაცია, რომელიც ბენეფიციარს და მისთვის გაწეულ მომსახურებას უკავშირდება (მაგ.: დისტანციური მომსახურების ფარგლებში მომზადებული თერაპიული მასალა, მათ შორის აუდიო და ვიდეო ჩანაწერები და სხვა). 
· სრული დისტანციური მოდელის შემთხვევაში,  თუ ბენეფიციარის ოჯახმა განაცხადა უარი დისტანციურ სერვისში ჩართვაზე, მომსახურების მიმწოდებელს რეკომენდებულია ჰქონდეს ბენეფიციარის მშობლის/კანონიერი წარმომადგენლის  განაცხადება დისტანციურ სერვისზე უარის თაობაზე (შესაძლებელია ელექტრონული ფორმით). ამასთანავე, რეკომენდებულია, რომ მომსახურებას ჰქონდეს იმ ბენეფიციართა ერთიანი სია, რომლებიც სხვადასხვა მიზეზით ვერ/არ ჩაერთვნენ დისტანციურ მომსახურებაში და ბენეფიციარის პირად მონაცემებთან ერთად ასახული იყოს ის მიზეზი/მიზეზები, რომელთა გამო არ/ვერ მოხდა ბენეფიციარის დისტანციურ სერვისში ჩართვა. 

სამომავლოდ, გარე მონიტორინგის მიზნებისა და ზოგადად, დისტანციური სერვისის მოწოდება-მიღების გასაუმჯობესებლად, რეკომენდებულია, ერთიანი უსაფრთხო ელექტრონული პლატფორმის შექმნა რომელზე წვდომაც ექნება 1. მომსახურების მიმწოდებელს, 2. მომსახურების მიმღებს და 3.  სამინისტროს შესაბამის სამსახურს და რომლის საშუალებითაც მოხდება როგორც ჩატარებული ტელესესიების აღრიცხვა, ასევე, დისტანციურ სერვისთან დაკავშირებული   ელექტრონული დოკუმენტაციის წარმოება და სხვადასხვა მასალის/რესურსის განთავსება/გაზიარება. მაგალითისთვის, აღნიშნული პლატფორმის საშუალებით, სერვისის მიმღები ინდივიდუალურად მინიჭებული კოდის საშუალებით შეძლებს ჩატარებული სესიის, სესიის ანგარიშის ფორმის ელექტრონულად დადასტურებას/ხელმოწერას, ასევე, სერვისზე უკუკავშირის მიწოდებას შესაბამისი ელექტრონული კითხვარის საშუალებით და სხვა. აღნიშნული პლატფორმა, მნიშვნელოვნად  გაუადვილებს  როგორც სამინისტროს შესაბამის  სამსახურს, ასევე სერვისის პროვაიდერს დისტანციურ მომსახურებაზე მონიტორინგის წარმოებას. 

დანართი N1
ჰიბრიდული მოდელის შემთხვევაში, დისტანციური სერვისის დოკუმენტირების ფორმა. მოცემული ფორმა წარმოდგენს მხოლოდ ნიმუშს და კონკრეტული ქვე-პროგრამის/მომსახურების ფარგლებში  შესაძლოა მორგებული, შეცვლილი ან ჩანაცვლებულ იქნას სხვა ფორმით

	მომსახურების დასახელება:
	მომსახურების ტიპი:

	მომსახურების საკონტაქტო ინფორმაცია:                 მობ.:      ელ. ფოსტა: 

	ბენეფიციარის სახელი და გვარი
ბენეფიციარის პ/ნ
	მშობლის/კანონიერი წარმომადგენლის სახელი, გვარი
მშობლის/კანონიერი წარმომადგენლის პ/ნ

	მშობლის/კანონიერი წარმომადგენლის საკონტაქტო ინფორმაცია:    მობ. ელ. ფოსტა: 

	დისტანციური მომსახურების გაწევის პერიოდი: 

დისტანციურად გაწეული  სესიების თარიღები:

	დისტანციურად გაწეული სესიების რაოდენობა: 


დისტანციურად განსახორციელებელი მომსახურებები/თერაპიები: 


	სერვისის დისტანციურად გაწევის საფუძველი: 

☐    ბუნებრივი პირობებით  განპირობებული (უამინდობა/უგზოობა) 
☐    ოჯახური გარემოებებით განპირობებული 
☐    ბენეფიციარის ჯანმრთელობის მდგომარეობით განპირობებული 
☐    გეოგრაფიული ადგილმდებარეობით განპირობებული 
☐    მომსახურების მიზნებით განპირობებული/ოჯახში ვირტუალური ვიზიტის საჭიროება


	სერვისის დისტანციურად მიღების საჭიროების  მოკლე აღწერა: 



	ფორმის შევსების თარიღი:

	თანდართული დოკუმენტაციის ჩამონათვალი: 


	სერვის პროვაიდერის ხელმოწერა
	სერვისის მიმღების ხელმოწერა 





დანართი  N 2
მოცემული ფორმა წარმოდგენს მხოლოდ ნიმუშს და კონკრეტული ქვე-პროგრამის/მომსახურების ფარგლებში  შესაძლოა მორგებული, შეცვლილი ან ჩანაცვლებული იყოს სხვა ფორმით

	დისტანციური მომსახურების გაწევის ინდივიდუალურ განრიგი

	მომსახურების დასახელება: 


	ბენეფიციარის სახელი, გვარი:
პ/ნ
	მშობლის/კანონიერი წარმომადგენლის სახელი, გვარი:
პ/ნ

	ბენეფიციარის საკონტაქტო ინფორმაცია: (მობ. ტელეფონი), ელ. ფოსტა:
 

	დისტანციური სერვისისთვის განსაზღვრული ელექტრონული პლატფორმა /პლატფორმები: 

	კვირის დღეები
	თარიღი

	თერაპია/
მომსახურება 


	ინდივიდ.
	ჯგუფური
	დაწყების დრო
	დასრულების
 დრო 
	მომსახურების მიმწოდებლის დადასტურება/
ხელმოწერა
	მომსახურების მიმღების დადასტურება/ ხელმოწერა

	ორშაბათი  
	20.07.2020
	ფიზიკური თერაპია
	X
	
	12:00
	12;30 

	ინტეგრირებული სესია - ოკუპაციური თერაპია და მეტყველების თერაპია

დანართი N 3
მოცემული ფორმა წარმოდგენს მხოლოდ ნიმუშს და კონკრეტული ქვე-პროგრამის/მომსახურების ფარგლებში  შესაძლოა მორგებული, შეცვლილი ან ჩანაცვლებული იყოს სხვა ფორმით.
	 ონლაინ სესიის ანგარიშის ფორმა

	მომსახურების დასახელება: 

	ბენეფიციარის სახელი და გვარი:

	ბენეფიციარის პ/ნ:

	 გაწეული მომსახურება/თერაპია:

	სესიის განმახორციელებელი სპეციალისტი/სპეციალისტები: 


	სესიის ჩატარების თარიღი:

	სესიის ჩატარების დრო: 

	სესიის ხანგრძლივობა: 

	სესიის ფორმატი (შეიძლება ერთზე მეტის მონიშვნა) 
☐    ინდივიდუალური ბენეფიციართან 
☐   ჯგუფური ბენეფიციარებთან 
☐  ინდივიდუალური მშობელთან 
☐   ჯგუფური  მშობლებთან
	გამოყენებული ინტერნეტ პლატფორმა: 


	

	სესიის მიზანი/მიზნები: 
	

	განხორციელებული აქტივობები/პროცედურები:
	


	სესიის შედეგები:
	

	ბენეფიციარის/კანონიერი წარმომადგენლის მიერ სესიის შეფასება:   
☐   კმაყოფილი ვარ
☐   უფრო კმაყოფილი ვარ
☐   უფრო უკმაყოფილო ვარ
☐   უკმაყოფილო ვარ
☐   მიჭირს პასუხის გაცემა
	ბენეფიციარის/კანონიერი წარმომადგენლის მიერ სესიაზე მიცემული შეფასების  დაკონკრეტება/კმაყოფილება-უკმაყოფილების მიზეზის დაზუსტება:    


	სესიის დროს წარმოქმნილი სირთულეები (ასეთის არსებობის შემთხვევაში) და შემდეგი სესიისთვის მათი გადაჭრის გზები 
	

	მომსახურების მიმწოდებლის შენიშვნა/კომენტარი შემდეგი სესიის გაუმჯობესებასთან დაკავშირებით   (ასეთი საჭიროების  არსებობის შემთხვევაში) 
	

	ბენეფიციარის/კანონიერი წარმომადგენლის  შენიშვნა/კომენტარი  შემდეგი სესიის გაუმჯობესებასთან დაკავშირებით (ასეთის არსებობის შემთხვევაში)
	






დანართი N 4

კითხვარი მომსახურების მიმღებისთვის - სრული დისტანციური მომსახურების შემთხვევაში 

მოცემული კითხვარი წარმოადგენს მხოლოდ ნიმუშს საორიენტაციო კითხვებით და მონიტორინგის მიზნებიდან გამომდინარე, შესაძლოა განიცადოს ცვლილებები (დაემატოს, მოაკლდეს ან ჩანაცვლდეს კითხვა/კითხვები ან შეიცვალოს კითხვისა და პასუხების ფორმულირება). ამასთანავე, კითხვარში წარმოდგენილი კითხვების ნაწილი ესადაგება მხოლოდ სრულ დისტანციურ ან ჰიბრიდულ მოდელს. 

1. ქვეპროგრამა, რომელშიც ჩართულია  ბენეფიციარი:
☐    ბავშვთა ადრეული განვითარების ხელშეწყობის ქვეპროგრამა;
☐    ბავშვთა რეაბილიტაცია/აბილიტაციის ქვეპროგრამა;
☐    დღის ცენტრებში მომსახურებით უზრუნველყოფის ქვეპროგრამა;
☐    განვითარების მძიმე და ღრმა შეფერხების მქონე ბავშვთა ბინაზე მოვლით უზრუნველყოფის ქვეპროგრამა;
☐    კოხლეარული იმპლანტით უზრუნველყოფის კომპონენტი;

2. მომსახურების მიმწოდებლის დასახელება: ------------------------------------------------------------

3. იყო თუ არა ბავშვი ჩართული დისტანციურ სერვისში? 

☐    დიახ (დადებითი პასუხის შემთხვევაში,  პირდაპირ გადადით მე-5 შეკითხვაზე) 
☐    არა (უარყოფითი პასუხის შემთხვევაში გადადით მე-4 შეკითხვაზე და დაასრულეთ გამოკითხვა) 

4. რა არის/იყო ძირითადი მიზეზი/მიზეზები, რის გამოც, ბავშვი არ იყო ჩართული  დისტანციურ სერვისში?
☐    ოჯახში არ გვქონდა შესაბამისი ტექნიკური მოწყობილობები (კომპიუტერი/მობილური ტელეფონი) და/ან ინტერნეტზე წვდომა
☐    არ ვიცოდი, როგორ გამომეყენებინა ონლაინ ჩართვისთვის საჭირო ტექნიკური მოწყობილობები/პლატფორმა 
☐    ბავშვის მდგომარეობა/შესაძლებლობები არ იძლეოდა დისტანციურ სერვისში (ონლაინ შეხვედრებში) მისი ჩართვის  შესაძლებლობას 
☐    ბავშვს არ ჰქონდა საჭირო დრო, რადგან ჩართული იყოს სხვა საგანმანათლებლო და სარეაბილიტაციო მომსახურებებში
☐    ოჯახის არც ერთ წევრს არ გვქონდა დისტანციური სერვისის მიღებისთვის საჭირო დრო (მაგ.: ონლაინ შეხვედრებში მონაწილეობისთვის ან/და ბავშვთან თერაპიული აქტივობების განხორციელებისთვის)
☐    ოჯახში არ გვქონდა ბავშვთან მუშაობისთვის საჭირო რესურსი/მასალა
☐    ოჯახის წევრებს არ გვქონდა ბავშვთან მუშაობისთვის საჭირო უნარები და არ გვინდოდა მისი დაზიანება
☐    მომსახურების მიერ შემოთავაზებული მიზნები/აქტივობები ჩვენთვის შეუსაბამო იყო
☐    მომსახურების მიერ შემოთავაზებული განრიგი (სესიების სიხშირე ან/და ხანგრძლივობა) ჩვენთვის შეუსაბამო იყო  
☐    არ მივიჩნიე, რომ დისტანციურად მუშაობა ბავშვისთვის შედეგის მომტანი იქნებოდა
☐    ბავშვისთვის საჭირო თერაპია/თერაპიები ჩვენი პირადი რესურსებით  უზრუნველვყავით 
☐    ვერ მოესწრო მომსახურებაში  ვაუჩერის მიტანა 
☐    მომსახურებას არ შემოუთავაზებია დისტანციურ სერვისში ჩართვა 
☐    სხვა  (გთხოვთ, დააზუსტოთ) -----------------------------------------------------------------------

5. დისტანციური მომსახურების გაწევის საფუძველი (ივსება მხოლოდ ჰიბრიდული მოდელის შემთხვევაში) 

☐    ბუნებრივი პირობებით  განპირობებული (უამინდობა/უგზოობა) 
☐    ოჯახური გარემოებებით განპირობებული 
☐    ბენეფიციარის ჯანმრთელობის მდგომარეობით განპირობებული 
☐    გეოგრაფიული ადგილმდებარეობით განპირობებული 
☐    მომსახურების მიზნებით განპირობებული/ოჯახში ვირტუალური ვიზიტის საჭიროება


6. რამდენი ხანია, რაც  დისტანციურად იღებთ მომსახურებას/რამდენი ხნის მანძილზე იღებდით დისტანციურ სერვისს? 
---------------------------------------------------
7. ძირითადად რა საშუალებებით იღებდით/იღებთ დისტანციურ მომსახურებას?  
დასაშვებია პასუხის ერთზე მეტი ვარიანტი
☐    პირდაპირი ჩართვა/ონლაინ სესია მომსახურების სპეციალისტთან (მაგ.: ზუმით, მესენჯერით, ვაიბერით და სხვა) 
☐    სატელეფონო საუბრები/სატელეფონო კონსულტაცია (ერთმანეთის დანახვის გარეშე) 
☐  მშობლის მიერ მომზადებული ვიდეო მასალების გაზიარება სპეციალისტისთვის (პირდაპირი ჩართვის მიღმა)
☐   სპეციალისტის მიერ  მომზადებული ვიდეო მასალების გაზიარება მშობლისთვის  (პირდაპირი ჩართვის მიღმა)
☐    წერილობითი ინფორმაცია და ინსტრუქციები (ელ ფოსტით, მესენჯერით და სხვა) 
☐    სხვა (გთხოვთ, დააზუსტოთ)--------------------------------------------------------------------

8. რა ფორმით მიმდინარეობდა/მიმდინარეობს დისტანციური მხარდაჭერა? 
დასაშვებია პასუხის ერთზე მეტი ვარიანტი 
☐    ბავშვთან ინდივიდუალური სესიები (მშობლის ჩართულობით) 
☐    მშობელთან ინდივიდუალური სესიები (ბავშვის ჩართულობის გარეშე) 
☐    ბავშვებთან ჯგუფური სესიები 
☐    მშობლებთან ჯგუფური სესიები  
☐    მშობლებისთვის  ლაივ ჩართვები   
☐    სხვა (გთხოვთ, დააზუსტოთ) 

9. რა სიხშირით იღებდით/იღებთ დისტანციურ სერვისს? 
☐    2 კვირაში  ერთხელ
☐    კვირაში ერთხელ
☐    კვირაში 2 -3-ჯერ 
☐    კვირაში 4-5 -ჯერ 
☐    ყოველდღიურად (შაბათ-კვირის ჩათვლით) 

10. დღეში რამდენი თერაპიული სესია ტარდება მომსახურების მიერ? 
☐    1 ონლაინ სესია 
☐    2 ონლაინ სესია 
☐    3 ონლაინ სესია 
☐    3-ზე მეტი ონლაინ სესია  

11. მოხდა თუ არა  ბენეფიციარის/ოჯახის მიმდინარე საჭიროებების შეფასება და არსებულ გეგმაში ცვლილებების შეტანა ახალი გარემოებების გათვალისწინებით? 
☐    დიახ
☐    არა 
დამატებითი კომენტარი ---------------------

12. მოხდა თუ არა სესიების/მომსახურების განრიგის შეთანხმება ოჯახთან?
 ☐    დიახ
☐    არა 
დამატებითი კომენტარი ---------------------------

13. რამდენად ეხმიანებოდა/ეხმიანება გამოყენებული თერაპიული პროცედურები/აქტივობები/რესურსი ბენეფიციარის/ოჯახის საჭიროებებსა და შესაძლებლობებს? 
☐    სრულად
☐    მეტწილად კი
☐    ნაწილობრივ
☐    მეტწილად არა 
☐    სრულიად არა 

14. იღებდით/იღებთ თუ არა ყველა იმ სპეციალისტის მომსახურებას, რომელიც  ბავშვს/ოჯახს სჭირდება და რომელიც შეთანხმებული იყო  დისტანციური მომსახურების გეგმით/განრიგით? 
☐    დიახ
☐    არა 
დამატებითი კომენტარი ---------------------------

15. მიიღეთ თუ არა მომსახურების მომწოდებლისგან საჭირო მხარდაჭერა ტექნიკური საშუალებების/ინტერნეტ-პლატფორმის გამოყენების კუთხით?
☐    დიახ
☐    არა
☐    არ იყო ამის საჭიროება 
16. როგორ შეაფასებდით ბავშვის ჩართულობას დისტანციურად განხორციელებული სესიების/შეხვედრების პროცესში?  
             ☐    საკმაოდ აქტიური 
             ☐    მეტ-ნაკლებად აქტიური 
             ☐    მეტ-ნაკლებად პასიური 
             ☐    საკმაოდ პასიური 
☐   მიჭირს პასუხის გაცემა
☐   რესპონდენტისთვის შეუსაბამო 

17. როგორ შეაფასებდით თქვენს, როგორც მშობლის, ჩართულობას დისტანციურად განხორციელებული სესიების/შეხვედრების პროცესში?  
         ☐    საკმაოდ აქტიური 
         ☐    მეტ-ნაკლებად აქტიური ვიყავი 
                      ☐    მეტ-ნაკლებად პასიური ვიყავი
                      ☐    საკმაოდ პასიური ვიყავი 

18. რამდენად კმაყოფილი ხართ დისტანციურად გაწეული სერვისით/მხარდაჭერით?
☐   კმაყოფილი 
☐   უფრო კმაყოფილი
☐   უფრო უკმაყოფილო 
☐   უკმაყოფილო 
☐   მიჭირს პასუხის 

19. როგორ  შეაფასებდით ბავშვის კმაყოფილებას დისტანციურად გაწეული სერვისით? 
☐   კმაყოფილი 
☐   უფრო კმაყოფილი 
☐   უფრო უკმაყოფილო 
☐   უკმაყოფილო  
☐   მიჭირს პასუხის გაცემა
      ☐     რესპონდენტისთვის შეუსაბამო

20. როგორ შეაფასებდით დისტანციური სერვისის შედეგიანობას? 
☐    საკმაოდ შედეგიანი 
☐    შედეგიანი
☐    მეტ-ნაკლებად შედეგიანი 
☐    უშედეგო
☐    სრულიად უშედეგო 
☐    მიჭირს პასუხის გაცემა 

21. რა  შედეგები მოიტანა სერვისის დისტანციურად მიღებამ,  რა იყო პროცესის ძლიერი მხარეები? 
22. რა სირთულეებს ჰქონდა ადგილი სერვისის დისტანციურად მიღებისას?
23. რა დამატებით მხარდაჭერის მიღებას ისურვებდით სერვისის დისტანციურად მიღებისას
24. როგორია თქვენი რეკომენდაციები, როგორ შეიძლება გაუმჯობესდეს დისტანციური მომსახურება?  
25. დამატებითი კომენტარები (ასეთის არსებობის შემთხვევაში) 


შიდა მონიტორინგი 
დისტანციურ სერვისზე შიდა მონიტორინგი ხორციელდება სერვისის პროვაიდერის მიერ და მიზნად ისახავს, როგორც თერაპევტების/სპეციალისტების მიერ მიწოდებულ მომსახურებაზე მონიტორინგს (განხორციელდა თუ არა და რა სახით განხორციელდა მომსახურება), ასევე, სერვისთან დაკავშირებული სხვადასხვა ასპექტის შესახებ გარკვეული მტკიცებულების მოპოვებას (თუ რა მუშაობს კარგად და რა არა), რაც  საბოლოო ჯამში, დისტანციური სერვისის ხარისხის გაუმჯობესებას ემსახურება. 
სერვისის პროვაიდერს შიდა მონიტორინგის განხორციელების მიზნით შეუძლია ისარგებლოს იმ დოკუმენტაციითა და ფორმებით, რომლებიც გარე მონიტორინგისთვის არის განსაზღვრული და ამასთანავე,  დამატებით მონიტორინგის სხვა ფორმებიც/სახეებიც გამოიყენოს, როგორიცაა: მომსახურების მიმღების მიერ გაწეული მომსახურებით  კმაყოფილების შეფასება, განხორციელებულ სერვისზე თვითრეფლექსია და სხვა.  
გარდა ამისა, მნიშვნელოვანია, რომ მომსახურების სპეციალისტებმა თვითრეფლექსია მოახდინონ ჩატარებულ სესებზე, რაც ყოველი შემდგომი ტელესესიის გაუმჯობესებას შეუწყობს ხელს. 

მომსახურების მიმღების უკუკავშირი გაწეული სერვისზე 

მოცემული კითხვარი წარმოადგენს მხოლოდ ნიმუშს შესაძლო კითხვებით; შესაბამისად, კონკრეტული მომსახურების  მიზნებიდან გამომდინარე, შესაძლოა განიცადოს ცვლილებები (დაემატოს, მოაკლდეს ან ჩანაცვლდეს კითხვა/კითხვები ან შეიცვალოს კითხვისა და პასუხების ფორმულირება).
1. გამოყენებული საშუალებებიდან, რომელი  არის/იყო თქვენთვის ყველაზე მისაღები? 
 შესაძლებელია პასუხის ერთზე მეტი ვარიანტის მონიშვნა

☐    პირდაპირი ჩართვა/ონლაინ სესია მომსახურების სპეციალისტთან (მაგ.: ზუმით, მესენჯერის, ვაიბერის და სხვა პროგრამების საშუალებით) 
☐    სატელეფონო საუბრები/სატელეფონო კონსულტაცია (ერთმანეთის დანახვის გარეშე) 
☐  მშობლის მიერ მომზადებული ვიდეო მასალების გაზიარება სპეციალისტისთვის (პირდაპირი ჩართვის მიღმა)
☐   სპეციალისტის მიერ  მომზადებული ვიდეო მასალების გაზიარება მშობლისთვის  (პირდაპირი ჩართვის მიღმა)
☐    წერილობითი ინფორმაცია და ინსტრუქციები (ელ ფოსტით, მესენჯერით და სხვა) 
☐    სხვა (გთხოვთ, დააზუსტოთ): 

2. გამოყენებული ფორმებიდან, რომელი იყო თქვენთვის ყველაზე მისაღები?   
შესაძლებელია პასუხის ერთზე მეტი ვარიანტის მონიშვნა

☐    ბავშვთან ინდივიდუალური სესიები (მშობლის ჩართულობით) 
☐    მშობელთან ინდივიდუალური სესიები (ბავშვის ჩართულობის გარეშე) 
☐    ბავშვებთან ჯგუფური სესიები 
☐    მშობლებთან ჯგუფური სესიები  
☐    მშობლებისთვის  ლაივ ჩართვები   
☐    სხვა (გთხოვთ, დააზუსტოთ) 

3. საშუალოდ, თერაპიული სერვისის რა სიხშირეა თქვენთვის ყველაზე მისაღები  დისტანციური სერვისისას? 

☐    2 კვირაში  ერთხელ
☐    კვირაში ერთხელ
☐    კვირაში 2 -3-ჯერ 
☐    კვირაში 4-5 -ჯერ 
☐    ყოველდღიურად (შაბათ-კვირის ჩათვლით) 

4. საშუალოდ, თერაპიული სესიის რა ხანგრძლივობაა თქვენთვის ყველაზე მისაღები დისტანციური სერვისისას?   
☐    30 წთ-ზე ნაკლები
☐    30-40 წთ.
☐    1 სთ.
☐    1 სთ-ზე მეტი

5. ერთ დღეში რამდენი თერაპიული სესიაა თქვენთვის ყველაზე მისაღები? 
☐    1 ონლაინ სესია 
☐    2 ონლაინ სესია 
☐    3 ონლაინ სესია 
☐    3-ზე მეტი ონლაინ სესია  

6. რამდენად ეხმიანებოდა/ეხმიანება გამოყენებული თერაპიული პროცედურები/აქტივობები/რესურსი ბენეფიციარის/ოჯახის საჭიროებებსა და შესაძლებლობებს? 
☐    სრულად
☐    მეტწილად კი
☐    ნაწილობრივ
☐    მეტწილად არა 
☐    სრულიად არა 

7. რამდენად შეესაბამებოდა დისტანციური მომსახურების  განრიგი, ბავშვის/ოჯახის საჭიროებებსა და შესაძლებლობებს? 
☐    სრულად
☐    მეტწილად კი
☐    ნაწილობრივ
☐    მეტწილად არა 
☐    სრულიად არა 

8. რამდენად ხდებოდა სპეციალისტის მიერ სესიის დროს გამოვლენილ საჭიროებებზე შესაბამისად რეაგირება და შემდგომი სესიისთვის გათვალისწინება?  
☐    ყოველთვის 
☐    მეტწილად
☐    ხანდახან
☐    იშვიათად 
☐    არასდროს 
9. იყო თუ არა თქვენთვის მოსახერხებელი ტელესესიის დროს გამოყენებული  ინტერნეტ პლატფორმა?
☐    დიახ
☐    არა 

10. იღებდით თუ არა თერაპევტებისგან საჭირო მხარდაჭერას ინტერნეტ პლატფორმის და ტექნიკური მოწყობილობების გამოყენების კუთხით?
☐    დიახ
☐    არა 
11. რამდენად იყო სპეციალისტი/სპეციალისტები ორიენტირებული თქვენი, მშობლის გაძლიერებაზე და ბავშვთან მუშაობის ტექნიკების/სტრატეგიების სწავლებაზე?
☐  ყოველთვის 
☐    მეტწილად
☐    ხანდახან
☐    იშვიათად 
☐    არასდროს 

12.   როგორ შეაფასებდით ბავშვის ჩართულობას დისტანციურად განხორციელებული სესიების/შეხვედრების პროცესში?  
             ☐    საკმაოდ აქტიური იყო
             ☐    მეტ-ნაკლებად აქტიური იყო
             ☐    მეტ-ნაკლებად პასიური იყო
             ☐    საკმაოდ პასიური იყო 
☐   მიჭირს პასუხის გაცემა
☐   რესპონდენტისთვის შეუსაბამო 

13. როგორ შეაფასებდით თქვენს, როგორც მშობლის, ჩართულობას დისტანციურად განხორციელებული სესიების/შეხვედრების პროცესში?  

         ☐    საკმაოდ აქტიური ვიყავი 
         ☐    მეტ-ნაკლებად აქტიური ვიყავი 
                      ☐    მეტ-ნაკლებად პასიური ვიყავი
                      ☐    საკმაოდ პასიური ვიყავი 

14. რამდენად კმაყოფილი ხართ დისტანციურად გაწეული სერვისით/მხარდაჭერით, რომელსაც იღებთ/იღებდით?  

☐   კმაყოფილი ვარ 
☐   უფრო კმაყოფილი ვარ
☐   უფრო უკმაყოფილო ვარ  
☐   უკმაყოფილო ვარ 
☐   მიჭირს პასუხის გაცემა

15. როგორ ფიქრობთ, რამდენად კმაყოფილი იყო ბავშვი დისტანციურად გაწეული სერვისის პროცესში?

☐   კმაყოფილი იყო
☐   უფრო კმაყოფილი იყო
☐   უფრო უკმაყოფილო იყო
☐   უკმაყოფილო იყო 
☐   მიჭირს პასუხის გაცემა
☐   რესპონდენტისთვის შეუსაბამო 
16. როგორ შეაფასებდით დისტანციური სერვისის შედეგიანობას? 
☐    საკმაოდ შედეგიანი 
☐    შედეგიანი
☐    მეტ-ნაკლებად შედეგიანი 
☐    უშედეგო
☐    სრულიად უშედეგო 
☐    მიჭირს პასუხის გაცემა 

17. რა  შედეგები მოგიტანათ სერვისის დისტანციურად მიღებამ,  რა იყო პროცესის ძლიერი მხარეები? 
18. რა სირთულეებს ჰქონდა ადგილი სერვისის დისტანციურად მიღებისას?

19. რა დამატებით მხარდაჭერის მიღებას ისურვებდით სერვისის დისტანციურად მიღებისას? 
20. როგორია თქვენი რეკომენდაციები, რა გააუმჯობესებდა დისტანციურ მომსახურებას?  


დიდი მადლობა გამოკითხვაში მონაწილეობისა და უკუკავშირისთვის! 



მომსახურების თვით-მონიტორინგის/თვით-რეფლექსიის ფორმა 
მოცემული ფორმა და სარეფლექსიო კითხვები მხოლოდ საორიენტაციო ხასიათს ატარებს  და  ცალკეული მომსახურების ფარგლებში შესაძლოა განიცადოს  ცვლილება ან  სრულად ჩანაცვლდეს მომსახურების მიერ შექმნილი სხვა  თვითრეფლექსიის ფორმით. 

	ბენეფიციარის ოჯახის დახმარება ტექნიკური საშუალებების და ინტერნეტ პლატფორმის გამოყენების კუთხით 
	Ѵ
	Ѵ

	მომსახურების ხარისხის მონიტორინგი


	Ѵ
	Ѵ

